Fundargerð byggingarnefndar
Miðvikudaginn 28. maí  2003, kl. 17.30  var fundur haldinn í byggingarnefnd Höfðahrepps.
Á fundinn voru mættir: Pétur Eggertsson , Gunnlaugur Sigmarsson, Vilhelm B. Harðarson, Sæmundur Gunnarsson, Magnús B. Jónsson, Rolf Árnason byggingafulltrúi og Þröstur Líndal slökkviliðsstjóri. 
Dagskrá

1. Einbúastígur 2, 2A, 2B og 2C.
Fyrir fundinum lá uppdráttur af lóðinnunum sem Rolf Árnason hefur gert. Á uppdrættinum kom fram stærð lóðanna og hnit hornpunkta þeirra. Byggingarnefnd samþykkti uppdráttinn sem rétt lóðamörk. 
2. Skagavegur 14, (fnr. 213-9097)

Erindi Kjartans Stefánssonar um að setja tvöfalda hurð á austurhlið hússins. Meðfylgjandi erindinu var útlitsteikning sem sýnir hugsaða framkvæmd. 
Erindið var samþykkt með fyrirvara um að burður hússins raskist ekki og byggingafulltrúa falið að taka út fyrirhugaða framkvæmd áður en heimild verður veitt fyrir breytingunni. 
3. Réttarholt, (fnr. 213-8774):

Erindi Rögnvaldar Ottóssonar óskar heimildar byggingarnefndar til að stækka hesthús við eignina. Meðfylgjandi erindinu voru uppdrættir sem sýna fyrirhugaðar breytingar. 
Erindið var samþykkt. 
4. Bjarmanes, (fnr. 213-9099)

Erindi sveitarstjóra sem óskar heimildar byggingarnefndar til breytinga á eigninni vegna viðgerða og endurbóta að utan. Meðfylgjandi erindinu var verklýsing á viðgerð og endurbótum á húsinu og teikningar af breytingunum. Helstu breytingar á útliti og skipulagi hússins eru þær að fjarlægðar verða tröppur og anddyri á austurhlið hússins og byggðar aðrar á suðurhlið. Jafnframt að gerðar verði tröppur á vesturhlið hússins og settar útidyr þar. Einnig gerðar breytingar á gluggasetningu hússins. 

Erindið var samþykkt.

5. Hólaneskirkja, staðfesting lóðamarka (fnr. 213-9161)

Erindi sveitarstjóra sem óskar staðfestingar lóðamarka.  Fyrir fundinum lá loftmynd með strikuðum lóðamörkum sem unnin voru af verkfræðistofunni Stoð. Á uppdrættinum kom einnig fram stærð lóðar og hnitasetning útlína.hennar. Lóðamörkin voru samþykkt. 
6. Mánabraut 2-10
Erindi sveitarstjóra sem óskar staðfestingar lóðamarka. Fyrir fundinum lá uppdráttur af lóðamörkum eignanna sem Rolf Árnason hafði unnið. Á uppdráttunum kom fram stærð lóðarinnar Mánabraut 2 annarsvegar og Mánabraut 4-10 hins vegar. Á uppdráttunum koma einnig fram hnitasetning lóðanna.  Fram kom að eldri lóðasamningar skilgreini lóðamörkin ekki nægjanlega vel og lóðamörk kunni að vera með öðrum hætti en efni standi til miðað við notkun eignanna.  Ný lóðamörk voru samþykkt og vísað til sveitarstjóra að gera nýja lóðasamninga. 
7. Hafnarlóð 6.

Fyrir fundinum lágu drög að útlitsbreytingu á eigninni sem Rolf Árnason kynnti. Fram kom að ekki er um endanlega tillögu að ræða þar sem eftir er að gera nokkrar breytingar á gluggasetningum og útihurðum. Málið var til kynningar og ekki gerðar athugasemdir af hálfu byggingarnefndar. 
8. Umferðarmál.

Fyrir fundinum lá tillaga sveitarstjóra að reglum um umferð í Höfðahreppi. Í reglunum er kveðið á um: aðalbrautir, biðskyldur, stöðvunarskyldur, bann við að leggja bifreiðum, hraðahindranir, gangbrautir og takmarkanir á hámarkshraða. Mikil umræða varð um málið en ekki tekin endanleg ákvörðun en ákveðið að taka málið upp á næsta fundi. 
Fleira ekki tekið fyrir, fundi slitið kl. 19.45

